
Assalamualaikum warahmatullahi wabarakatuh dan salam sejahtera. 

Syukur ke hadrat Allah S.WT. kerana dengan izin-Nya saya 
berpeluang menzahirkan kata alu-aluan di dalam buku 
pameran Anugerah Seni MIDF 2018. Syabas dan tahniah 
kepada semua pihak yang terlibat dalam merealisasikan 
Anugerah Seni MIDF 2018 yang kita nanti-nantikan. 

Kerjasama di antara UiTM dan MIDF dalam mempromosikan 
seni dan kreativiti telah bermula sejak 2008. Anugerah 
Seni MIDF 2018 adalah lanjutan daripada Anugerah Seni 
MIDF 2017 yang pertama kali diadakan di mana acara 
penyampaian anugerahnya telah berlangsung di Menara 
MIDF pada tahun lalu. Syukur Alhamdulillah, ia telah 
menerima sambutan yang amat menggalakkan daripada 
para peserta. Untuk itu, MIDF amat berbesar hati untuk 
meneruskan penganjuran Anugerah Seni MIDF ini sebagai 
salah satu inisiatif tanggungjawab sosial korporat syarikat. 

Anugerah Seni MIDF pada tahun ini terbuka kepada semua 
siswa-siswi dari fakulti-fakuiti yang berasaskan kreativiti. 
Ini bertujuan untuk meluaskan peluang penyertaan di 
samping mengetengahkan bakat para pengkarya muda 
UiTM. Menerusi acara anugerah yang diadakan ia memberi 
platform khas kepada para siswa-siswi untuk mempamerkan 
hasil seni mereka di ruang legar menara yang dikenali 
sebagai MIDF-UiTM Art Space di mana pengunjung atau 
tetamu yang hadir ke Menara MIDF berpeluang menyaksikan 
karya - karya yang dipamerkan. 

Bertemakan "Ekonomi Kreatif, Aset Baharu Negara", ia 
memperlihatkan gabungan kerjasama dua sektor iaitu 
ekonomi dan pendidikan dalam menjayakan agenda 
memartabatkan industri kreatif negara. 

Seni adalah satu aset yang bernilai dan berpotensi yang 
belum lagi kita bangunkan ke tahap optimum. Di sini, 
saya menyeru semua pihak untuk terus menyokong 
pembangunan sektor seni dan budaya dalam industri kreatif 
serta mempromosikannya kepada khalayak yang lebih luas 
lagi. 

Adalah menjadi harapan saya untuk melihat inisiatif-inisiatif 
seperti ini dapat menarik lebih banyak penyertaan lagi pada 
tahun-tahun hadapan dan saya yakin ini merupakan medan 
untuk para siswa-siswi bagi mempamerkan kebolehan dan 
potensi diri dalam bidang seni. 

Akhir kata, sekali lagi saya ucapkan tahniah kepada semua 
peserta dan semua pihak yang terlibat dalam menjayakan 
Anugerah Seni MIDF 2018. Semoga pertandingan ini 
mampu mencapai objektifnya seterusnya menggalakkan 
perkembagan bidang seni ke tahap yang lebih cemerlang. 

Sekian, terima kasih. 

DATUK MOHD. NAJIB HJ. ABDULLAH 
Pengarah Urusan Kumpulan MIDF 



Assalamualaikum warahmatullahi wabarakatuh dan 

Dengan lafaz kesyukuran kepada Allah S.W.T saya ingin 
melahirkan rasa kegembiraan di atas kejayaan kedua - dua 
pihak iaitu UiTM dan MIDF dalam meneruskan agenda MoU 
yang telah sekian terjalin lamanya. 

Difahamkan ini adalah penganjuran tahun yang kedua 
Anugerah Seni MIDF di mana edisi pertamanya telah 
mendapat sambutan yang amat memberangsangkan dari 
para peserta mahupun tetamu dan pengunjung yang hadir 
ketika pameran diadakan. 

Dikesempatan ini, saya ingin mengucapkan terima kasih 
kepada MIDF di atas kepercayaan dan persefahaman 
yang terbina dalam usaha kita bersama melonjak seni dan 
kreativiti khususnya dari bakat - bakat muda UiTM. 

Menerusi MoU yang diusahakan bersama, ia telah member! 
akses kepada para siswa-siswi UiTM untuk mengetengahkan 
kreativiti mereka kepada khalayak umum dan dalam waktu 
yang sama mendapat pengiktirafan menerusi anugerah 
yang dipertandingkan di samping memperkembangkan 
kemajuan mereka dalam menghasilkan karya seni yang 
bermutu dan estetik. 

sejahtera. 

Adalah menjadi harapan agar, tradisi yang dicipta ini 
dapat diteruskan pada masa hadapan agar ia dapat terus 
memberi peluang kepada generasi bakat muda UiTM yang 
akan datang dalam berkongsi idea - idea segar yang kreatif, 
inovatif dan artistik malah seterusnya dapat menyumbang 
terhadap ketampakan universiti. 

Tahniah saya ucapkan kepada para peserta yang terlibat, 
serta jawatankuasa yang bertungkus lumus dalam 
memastikan kejayaan dan kelancaran majlis anugerah ini. 

Sekian, Wassalam. 

PROF. DR. HJ. ZAINI ABDULLAH 
Timbalan Naib Canselor 
Jaringan Industri, Masyarakat, Alumni & 
Keusahawanan (ICAEN) 
Universiti Teknologi MARA 



PENGENALAN OBJEKTIF 

Anugerah Seni MIDF 2018 adalah lanjutan kesinambungan 
daripada Anugerah Seni MIDF 2017 yang pertama kali 
diadakan di mana acara penyampaian anugerahnya telah 
berlangsung di Menara MIDF Kuala Lumpur pada 13 
November 2017 tahun lalu. 

Bertujuan untuk menampilkan kreativiti bakat muda UiTM, 
pertandingan ini menggalakkan penyertaan aktif siswa-
siswi dalam menyertai pertandingan dan pameran yang 
akan membantu dalam membentuk portfolio kerjaya dan 
pengalaman siswa/siswi kelak. Menerusi hadiah dan 
anugerah yang ditawarkan ia bakal menyuntik semangat 
dan motivasi mereka sepanjang menceburi bidang industri 
kreatif dengan menghasilkan karya seni yang artistik dan 
berkualiti, memberi inspirasi kepada khalayak dan melonjak 
perkembangan industri kreatif negara, dan menyumbang 
pembangunan sosio-ekonomi Malaysia. 

Penganjuran Anugerah Seni MIDF 2018 juga adalah demi 
memartabatkan industri seni dan budaya yang kini diiktiraf 
sebagai aset baharu negara dalam segmentasi Ekonomi 
Kreatif (Creative Economy). 

PENGANJUR 

Komunikasi Korporat Kumpulan, Malaysian Industrial 
Development Finance Berhad (MIDF) dengan kerjasama 
Galeri Seni Tuanku Nur Zahirah (GESTURZ), UiTM. 

1. Mengetengahkan bakat muda UiTM bidang Industri 
Kreatif khususnya Seni Visual iaitu Seni Halus dan 
Komunikasi Visual. 

2. Memberi pengiktirafan dan penghargaan terhadap 
kreativiti pengkarya dan kualiti artistik karya yang 
dipertandingkan. 

3. Meningkatkan apresiasi karya seni tempatan yang 
dihasilkan oleh siswa/siswi UiTM di kalangan warga 
korporat dan komuniti setempat. 



PENYERTAAN 
• Karya-karya perlu dibingkaikan dan mempunyai 

Anugerah Seni MIDF 2018 penyertaan adalah dibuka kemasan yang profesional dan sedia untuk 
kepada siswa/siswi Universiti Teknologi MARA (UiTM). diperagakan. 

Tiada sebarang yuran penyertaan dikenakan untuk 
menyertai Anugerah Seni MIDF 2018. T E M A 

Tema adalah bebas tetapi haruslah tidak menyuntik mesej 
KATEGORI YANG DIPERTANDINGKAN yan9 a k a n menggugat atau mengancam keharmonian dan 

keselamatan negara. 

SENIHALUS 

KOMUNIKASI VISUAL 

Karya seni 2D sahaja iaitu 
catan lukisan atau seni 

cetakan 
Media Bebas 

Karya seni 2D sahaja 
Fotografi, ilustrasi grafik, atau 
rekabentuk iklan mengenai 
MIDF. 

Media bebas 

KRITERIA 

• Setiap karya yang dihantar belum pernah dipamerkan 
di mana-mana pameran dan hendaklah dihasilkan 
dalam tahun 2017 atau 2018. 

• Karya berbentuk tugasan/projek kuliah boleh 
digunakan dengan syarat ia telah selesai pemarkahan 
dan telah dikembalikan semula kepada pelajar. 

• Saiz karya tidak boleh melebihi 150 cm x 150 cm dan 
tidak kurang dari 60 cm x 60 cm 



LAPORAN 
PENJURIAN 
Anugerah Seni MIDF 2018 pada tahun ini memperlihatkan 
peningkatan penyertaan karya berbanding pada tahun 
lepas di mana 185 karya telah diterima. Daripada jumlah 
tersebut barisan juri telah membuat tapisan dan penjurian 
dengan membuat keputusan untuk memilih 100 karya dipilih 
untuk layak dipamerkan. 5 karya telah dipilih untuk Anugerah 
Utama dan 7 karya dipilih untuk Anugerah Pilihan Juri. 

Karya fotografi dilihat kurang mengetengahkan karya yang 
bertemakan tradisional, sementara teknik yang ditampilkan 
dalam karya seni halus adalah lebih menyerlah dengan 
teknik yang pelbagai seperti media campuran, kolaj, ukiran, 
dan manipulasi digital. 

Karya - karya dari peserta yang datangnya dari fakuiti -
fakuiti berasaskan kreativiti banyak mengambil inspirasi 
dari alam dan warisan, serta mengetengahkan imaginasi 
kreativiti mereka yang berunsurkan surealistik, fiksyen dan 
juga futuristik. 

Barisan juri juga berpandangan untuk memberi galakkan 
dan motivasi dengan memilih karya - karya untuk 
layak dipamerkan agar ia dapat menyuntik semangat 

pengkarya muda ini untuk terus berkarya di samping 
memperkembangkan bakat mereka. 

Walaupun jumlah penyertaan meningkat, namun dukacita 
barisan juri melihat ada peserta yang tidak menepati kriteria 
dan syarat yang telah ditetapkan contohnya dari segi saiz 
karya. Pesertajugadiingatkansupayamemastikankemasan 
karya yang bersesuaian bagi tujuan untuk persembahan dan 
peragaan. Para peserta juga dilihat telah mengambil usaha 
untuk menyediakan pernyataan karya bagi memudahkan 
proses penjurian dan pemahaman terhadap karya yang 
dihasilkan. 

Barisan juri ingin merakamkan penghargaan kepada 
peserta yang telah mengambil inisiatif yang tinggi untuk 
menyertai dan menyokong pertandingan ini yang selanjutnya 
memperhebatkan usaha murni MIDF dalam melonjakkan 
ekonomi kreatif sebagai aset baharu negara. 





Dengan ini kami mengesahkan keputusan pertandingan Anugerah Seni MIDF 2018 seperti yang dicatitkan 
dalam laporan penjurian yang telah diadakan dan disiapkan pada tarikh 04 Mei 2018, jam 12:00 tengahari 
bertempat di Galeri Seni Tuanku Nur Zahirah (GESTURZ), Universiti Teknologi MARA Shah Alam. 

Penaung 
DATUK MOHD NAJIB BIN HJ ABDULLAH 

Ketua Juri 
DR RUZAIKA OMAR BASAREE 

Juri 
ENCIK SUZLEE IBRAHIM @ SULONG 

Juri 
ENCIK FAIRUS BIN ZAINAL 

Keputusan penjurian ini telah disemak oleh Juruaudit pada 04 Mei 2018 bertempat di 
Galeri Seni Tuanku Nur Zahirah (GESTURZ), Universiti Teknologi MARA Shah Alam. 

Juruaudit 
ENCIK KHARILAZRI 

ZAINAL ABIDIN 



ANUGERAH SENI MIDF 2018 
CERMINAN KERJASAMA ERAT 
MOU MIDF DAN UiTM 
oleh Nurul Muzamel Rasidi 

PENDAHULUAN 

Anugerah Seni MIDF telah diperkenalkan pada tahun 2017 
oleh Malaysian Industrial Development Finance Berhad 
(MIDF). la adalah simbolik kematangan dalam hubungan 
baik serta kerjasama yang terjalin menerusi MoU di antara 
MIDF dan UiTM yang dimeterai sejak tahun 2008. 

Untuk mengekalkan momentum kerjasama adalah cabaran 
besar dan pengalaman bermakna buat GCC(Komunikasi 
Korporat Kumpulan), MIDF dan GESTURZ, UiTM. 
Kedua - dua jabatan ini dipertanggungjawabkan untuk 
menggerakkan secara aktif dan konsisten aktiviti - aktiviti 
yang bertujuan untuk mencapai objektif yang digariskan 
dalam MoU, khususnya dalam mempromosikan seni, 
budaya dan kreativiti dari UiTM kepada golongan korporat 
dan khalayak ramai. 

SILATURAHIM TERBINA 

Ini adalah fasa ketiga MoU di antara MIDF dan UiTM, 
paling tidak dapat dilupakan adalah penganjuran pameran 
ILHAM 2009. ILHAM 2009 disempurnakan perasmiannya 
oleh Seri Paduka Baginda Yang DiPertuan Agong Tuanku 

Mizan. Pameran ini mempamerkan karya - karya kreatif 
para pensyarah Fakulti Seni Lukis & Seni Reka, Universiti 
Teknologi MARA Shah Alam serta kampus cawangannya. 

Bermula dari situ, pelbagai aktiviti direalisasikan hasil dari 
perancangan, persefahaman dan kerjasama yang erat 
di antara kedua - dua belah pihak. MIDF dan UiTM telah 
meletakkan standard bagi setiap aktiviti yang diusahakan 
bersama. Kolaborasi ini turut menyaksikan pelbagai 
penganjuran aktiviti selain daripada pameran seni. Ini 
termasuklah peragaan fesyen, bengkel kreativiti, Laman 
Seni MIDF-UiTM sempena Minggu Saham Amanah Malaysia 
(MSAM), serta projek rekabentuk dan editorial di samping 
mewujudkan program 'signature' seperti MIDF Art Workshop 
untuk anak - anak kakitangannya, projek MIDF Corporate 
Calendar yang mengetengahkan koleksi seni dari UiTM dan 
yang terbaharu adalah Anugerah Seni MIDF. 

Anugerah Seni MIDF diwujudkan bagi melonjak industri 
kreatif. Pertandingan yang diadakan akan memberi 
peluang kepada siswa-siswi UiTM dalam pelbagai aspek. 
Menerusi Anugerah Seni MIDF ia akan menyokong usaha 
negara dalam memperkembangkan industri kreatif yang 
turut berperanan penting dalam menyuburkan ekonomi, 



mengimbangi budaya dan sosial, dan mewujudkan peluang 
kerjaya yang dinamik. 

Sejauh itu, silaturahim di antara MIDF-UiTM terbina erat. 
Inisiatif ini, sudah pasti sukar dizahirkan jika tiada sokongan 
padu dari pihak industri yang menghargai seni dan kreativiti 
termpatan serta disambut baik pula oleh sektor akademia. 
Kedua-dua pihak dalam hal ini telah melakar sejarah dengan 
menoktahkan MoU mereka bagi fasa yang ketiga. la adalah 
lembaran baharu dalam memastikan kerjasama yang telah 
sekian disuburkan kini dikembangkan agar terus signifikan, 
relevan dan memberi impak yang amat positif. 

MENYINGKAP AS-MIDF17 

Julung kali diperkenalkan, Anugerah Seni MIDF 2017 
dilancarkan pada April 2017 di mana majlis penyampaian 
anugerahnya telah diadakan pada 13 November 2017 
bertempat di Menara MIDF, Kuala Lumpur. Penjurian 
bagi Anugerah Seni MIDF 2017 diketuai oleh pelukis 
terkenal antrabangsa iaitu Awang Damit Ahmad yang juga 
merupakan ikon alumni UiTM. Beliau dibantu oleh barisan 
juri lain seperti Mohd Fairus Zainal, Pengurus Rekabentuk 
dari Pusat Pembangunan Rekabentuk Malaysia (DDEC), Lok 
Wai Ping, Pengurus Masterpiece Art Auction Malaysia dan 
Khairul Zikri Abdulah, Pensyarah Kanan dari UiTM. 

Pada majlis Anugerah tersebut, 5 anugerah utama yang 
menawarkan hadiah tunai RM1,000.00 dan 7 anugerah 
pilihan juri dengan hadiah tunai RM500.00 telah disampaikan 
oleh Pengerusi Kumpulan MIDF, Tan Sri Abdul Rahman 
Mamat. Di majlis yang penuh bermakna itu, beliau diiringi 
bersama oleh Pengarah Urusan Kumpulan MIDF, Datuk 
Mohd Najib Hj Abdullah serta Profesor Dr Hajah Roziah 
Mohd Janor, Penolong Naib Canselor INQKA ( Institut Kualiti 
dan Pengembangan llmu), UiTM. 

Karya 'Dengan Akal ke Seberang' oleh Muhammad Aimman 
Mohd Hafizal telah berjaya menarik perhatian barisan 
juri. Daya kreativiti dan kebijaksanaan Aimman dalam 
menterjemahkan kisah "Sang Kancil menipu Sang Buaya" 
secara visual telah menggamit kenangan penghayat seni 
untuk mengimbau kembali kisah yang dahulunya popular 
ditayangkan di saluran rancangan TV Pendidikan. 

Aimman turut ditemani oleh rakan-rakan lain seperti 
Muhammad Fareez Mohd Fauzi, Adriana Syafiqah Zulkefli, 
Nurshahida Sahid dan Jessica Joseph Benedict yang turut 
berjaya membawa pulang hadiah Anugerah Utama. 

Kesemua mereka membawa mesej yang berbeza, Aimman 
misalnya menyuntik mesej teladan, sementara Nurshahida 
berkongsi nada perpaduan di kalangan masyarakat 
Malaysia. Karya Nurshahida menggabungkan visual - visual 
naratif, sekaligus meraikan perpaduan dalam karyanya yang 
dikenali sebagai 'Unity Series'. 

Sementara 7 karya yang dinobatkan sebagai Anugerah 
Pilihan Juri dimenangi oleh Abdul Syukur Hj Abdul Rani, 
Muhammad Hafiz Abu Kassim, Loqman Nur Hakim Zainal, 
Muhammad Amirul Roslan, Nurul Huda Mohamad Noor, 
Sukainah Hasanuddin, dan Muhammad Shafwan Mohd 
Zaidon. 

'I can't hear you' oleh Abdul Syukur melahirkan perasaan 
tentang kehidupan seorang pelukis. Menurut Syukur 
"Kehidupan seorang pelukis tidak terlepas dari kritikan 
dalam penghasilan sesebuah karya. Begitulah jua 
situasinya dalam kehidupan seharian, kita tidak terlepas dari 
kritikan". Intipatinya bagaimana Syukur serta kita semua 
mendepani situasi itu yang mendewasakan pemikiran dan 
pengalaman kita. Berlainan pula pada karya Nurul Huda 
yang bertajuk 'Ruang Ku'. Nurul Huda seolah berbisik 



tentang kerinduannya dan dirinya yang sentiasa memerlukan 
keluarga mendampinginya. 'Ruang Ku' persis karya 
Mastura Abdul Rahman, Tanpa Tajuk : Siri Dalaman' (1990). 
Jika diamati dari aspek penekanan terhadap perspektif 
dalam olahan karya, ia memperlihatkan pengaruh dan 
kecenderungan Nurul Huda terhadap gaya dan pendekatan 
yang dihasilkan oleh Mastura sebelum ini. 

Turut membarisi senarai 7 Anugerah Pilihan Juri, adalah 
karya rekabentuk pembungkusan oleh Sukainah dan karya 
fotografi Muhammad Shafwan yang memperlihatkan bahawa 
Anugerah Seni MIDF 2017 tidak hanya mengangkat karya 
dari kategori seni halus malah turut memberi pengiktirafan 
yang seimbang terhadap kreativiti para peserta bagi kategori 
komunikasi visual. 

Selain daripada anugerah - anugerah yang disampaikan, 
sebanyak 89 karya turut dipamerkan dalam kelompok 
karya pilihan pameran. Ini adalah satu penghargaan yang 
diberikan oleh barisan juri dan penganjur kepada peserta. 
Justeru 89 karya yang terpilih selayaknya berasa bangga 
kerana ia akan menjadi sebahagian daripada catitan awal 
atau catitan penting permulaan pengkaryaan mereka 
atau perjalanan kerjaya mereka dalam industri kreatif. Ini 
didukungi dengan kenyataan barisan juri yang menyebut 
"para juri sememangnya mengagumi usaha dan keberanian 
peserta", menerusi Laporan Penjurian yang diterbitkan 
dalam buku pameran Anugerah Seni MIDF 2017. Bahkan 
kebanyakan karya - karya tersebut juga berjaya dijual 
kepada para pengunjung dan tetamu yang hadir. 

Natijah daripada kejayaan serta maklumbalas positif yang 
diterima dalam penganjuran Anugerah Seni MIDF 2017, 
maka pada tahun 2018, MIDF meneruskan komitmen murni 
CSR mereka dengan melancarkan Anugerah Seni MIDF 
2018 buat kali keduanya. 

ADA APA DENGAN ASMIDF-18 

Menariknya dalam Anugerah Seni MIDF 2018 adalah di 
mana terdapat anjakan dan perubahan yang memberi lebih 
peluang kepada bakat - bakat muda dari UiTM. 

Mengekalkan objektif yang sama, bagaimanapun Anugerah 
Seni MIDF 2018 membuka penyertaan kepada siswa-siswi 
dari fakulti - fakulti yang berasaskan kreativiti. Dengan 
peluang yang dilebarkan oleh pihak penganjur, ia memberi 
isyarat perkembangan yang positif dalam usaha pihak MIDF 
untuk terus menyuntik semangat dan motivasi para peserta 
pengkarya muda dari UiTM untuk berkarya, berpameran dan 
seterusnya diberi pengiktirafan yang sewajarnya terhadap 
kreativiti dan kualiti artistik yang dipersembahkan dalam 
setiap karya mereka. 

Urusetia yang terlibat dari kedua-dua pihak telah 
bermesyuarat pada 15 Mac 2018 bagi memperincikan 
perancangan dari aspek pengurusan acara dan pengurusan 
pertandingan untuk Anugerah Seni MIDF 2018. Hasil 
kesepakatan dan persetujuan menerusi mesyuarat yang 
diadakan, pengumuman rasmi telah dikeluarkan di media 
sosial untuk hebahan kepada siswa-siswi UiTM di mana ia 
disusuli pula dengan sesi penerangan pertandingan yang 
diadakan pada 13 April 2018. Pada sesi penerangan 
tersebut pihak penganjur telah menyampaikan penerangan 
dan mengadakan sesi soal-jawab kepada wakil - wakil 
pensyarah serta para peserta yang hadir. 

Seterusnya, sesi penjurian telah berlangsung pada 4 Mei 
2018 yang melibatkan penaung, ketua juri dan ahli - ahli 
juri. Pada tahun ini, Dr Ruzaika Omar Basaree telah dilantik 
sebagai Ketua Juri. Dr Ruzaika atau mesra disapa dengan 
panggilan Cik Zek adalah pensyarah dari Pusat Kebudayaan, 
Universiti Malaya (UM). Anak kelahiran dari Pulau Pinang 


